
Ons Verhouding met die Allerhoogste (22-10-2017) 

 
Wat is ons verhouding met die Allerhoogste? Die Skepper, die Almagtige? 

Is Hy ons maatjie met wie ons kan praat en speel soos ons wil? Of is Hy die Allerheiligste 
tot wie ons geen toegang het nie? 

Wat is toelaatbaar en wat is nie toelaatbaar nie en wat moet ons en wat moet ons nie? 

 

Maleági 2:15  Het Hy dan nie een mens gemaak nie, hoewel Hy gees oorgehad het? En 
waarom die een? Hy het ‘n geslag van God gesoek… 

Openbaring 3:20  Kyk, Ek staan by die deur en Ek klop. As iemand my stem hoor en die deur 
oopmaak, sal Ek ingaan na hom toe en saam met hom maaltyd hou, en hy met My.  

Génesis 1:27  En God het die mens geskape na sy beeld; na die beeld van God het Hy hom 
geskape; man en vrou het Hy hulle geskape.  

2 Korinthiërs 4:4  naamlik die ongelowiges in wie die god van hierdie wêreld die sinne 
verblind het, sodat die verligting van die evangelie van die heerlikheid van Christus, wat die 
beeld van God is, op hulle nie sou skyn nie.  

Galásiërs 1:3  Genade vir julle en vrede van God die Vader en onse Here Jesus 
Christus, 4  wat Homself gegee het vir ons sondes, sodat Hy ons kan uitred uit die 
teenwoordige bose wêreld, volgens die wil van onse God en Vader,  

Efésiërs 3:8  Aan my, die geringste van al die heiliges, is hierdie genade gegee om onder die 
heidene die evangelie van die onnaspeurlike rykdom van Christus te verkondig, 9  en vir 
almal aan die lig te bring wat die gemeenskap is van die verborgenheid wat van alle eeue 
af verborge was in God wat alles geskape het deur Jesus Christus, 10  sodat nou deur die 
gemeente aan die owerhede en magte in die hemele die menigvuldige wysheid van God 
bekend gemaak kan word, 11  volgens die ewige voorneme wat Hy opgevat het in Christus 
Jesus, onse Here, 12  in wie ons die vrymoedigheid en die toegang het met vertroue deur 
die geloof in Hom.  

Romeine 8:15  Want julle het nie ontvang ‘n gees van slawerny om weer te vrees nie, maar 
julle het ontvang die Gees van aanneming tot kinders, deur wie ons roep: Abba, Vader!  

Lukas 9:23  En Hy sê vir almal: As iemand agter My aan wil kom, moet hy homself verloën 
en sy kruis elke dag opneem en My volg. 24  Want elkeen wat sy lewe wil red, sal dit 
verloor; maar elkeen wat sy lewe om My ontwil verloor, hy sal dit red. 25  Wat baat dit ‘n 
mens tog as hy die hele wêreld win, maar homself verloor of skade aandoen?  



Matthéüs 11:29  Neem my juk op julle en leer van My, want Ek is sagmoedig en nederig van 
hart, en julle sal rus vind vir julle siele;  

Johannes 11:33  Toe Jesus haar dan sien ween en die Jode wat saam met haar gekom het, 
ook sien ween, het Hy geweldig bewoë geword in sy gees en Hom ontstel  

Matthéüs 18:21  Toe kom Petrus na Hom en sê: Here, hoe dikwels sal my broeder teen my 
sondig en ek hom vergewe? Tot sewe maal toe? 22  Jesus antwoord hom: Ek sê vir jou, nie tot 
sewe maal toe nie, maar tot sewentig maal sewe toe. 23  Daarom word die koninkryk van die 
hemele vergelyk met ‘n sekere koning wat met sy diensknegte wou afreken. 24  En toe hy 
begin afreken, word daar een na hom gebring wat tien duisend talente skuldig was. 25  En 
omdat hy nie kon betaal nie, gee sy heer bevel dat hy verkoop moet word, en sy vrou en sy 
kinders en alles wat hy het, en dat betaal moet word. 26  Toe val die dienskneg neer en buig 
voor hom en sê: Heer, wees lankmoedig met my, en ek sal u alles betaal. 27  En die heer van 
daardie dienskneg het innig jammer vir hom gevoel en hom losgelaat en hom die skuld 
kwytgeskeld. 28  Maar toe daardie dienskneg uitgaan en een van sy medediensknegte vind 
wat hom honderd pennings skuldig was, het hy hom aan die keel gegryp en gesê: Betaal my 
wat jy skuld. 29  Sy mededienskneg val toe voor sy voete neer en smeek hom en sê: Wees 
lankmoedig met my, en ek sal jou alles betaal. 30  En hy wou nie, maar het gegaan en hom in 
die gevangenis gewerp totdat hy die skuld sou betaal het. 31  En toe sy medediensknegte sien 
wat gebeur het, was hulle baie bedroef, en hulle het gegaan en aan hulle heer meegedeel alles 
wat gebeur het. 32  Daarop roep sy heer hom en sê vir hom: Jou slegte dienskneg, al daardie 
skuld het ek jou kwytgeskeld, omdat jy my gesmeek het; 33  moes jy nie jou mededienskneg 
ook barmhartig wees soos ek jou ook barmhartig gewees het nie? 34  En sy heer het hom in 
toorn oorgegee aan die pynigers totdat hy sou betaal het alles wat hy hom skuldig was. 35  So 
sal ook my hemelse Vader aan julle doen as julle nie elkeen sy broeder van harte sy 
oortredinge vergewe nie.  

1 Johannes 4:20  As iemand sê: Ek het God lief—en sy broeder haat, is hy ‘n leuenaar; want 
wie sy broeder wat hy gesien het, nie liefhet nie, hoe kan hy God liefhê wat hy nie gesien 
het nie?  

Matthéüs 6:15  Maar as julle die mense hulle oortredinge nie vergewe nie, sal julle Vader 
julle oortredinge ook nie vergewe nie.  

Lukas 10:38  En op hulle reis het Hy in ‘n sekere dorp gekom, en ‘n vrou met die naam van 
Martha het Hom in haar huis ontvang. 39  En sy het ‘n suster gehad met die naam van 
Maria; dié het aan die voete van Jesus gesit en na sy woord geluister. 40  Maar Martha 
was baie besig om alles klaar te maak. Sy kom toe daar staan en sê: Here, gee U nie om 
dat my suster my alleen laat bedien nie? Sê dan vir haar dat sy my moet help. 41  Maar 
Jesus antwoord en sê vir haar: Martha, Martha, jy is besorg en verontrus oor baie 
dinge; 42  maar een ding is nodig; en Maria het die goeie deel uitgekies wat van haar nie 
weggeneem sal word nie.  

 



Jakobus 1:21  Daarom, doen afstand van alle vuiligheid en oorvloed van boosheid, en 
ontvang met sagmoedigheid die ingeplante woord, wat in staat is om julle siele te 
red. 22  En word daders van die woord en nie net hoorders wat julleself bedrieg 
nie. 23  Want as iemand ‘n hoorder van die woord is en nie ‘n dader nie, dié is soos ‘n man 
wat sy natuurlike gesig in ‘n spieël sien; 24  want hy sien homself en gaan weg en vergeet 
dadelik hoe hy gelyk het. 25  Maar hy wat diep insien in die volmaakte wet van die vryheid 
en daarby bly, hy sal, omdat hy nie ‘n vergeetagtige hoorder is nie, maar ‘n dader van die 
werk, gelukkig wees in wat hy doen.  

Hebreërs 4:11  Laat ons ons dan beywer om in te gaan in dié rus, sodat niemand in 
dieselfde voorbeeld van ongehoorsaamheid mag val nie.  

Romeine 13:11  En dit te meer, omdat ons die tydsomstandighede ken, dat die uur vir ons 
reeds daar is om uit die slaap wakker te word; want die saligheid is nou nader by ons as toe 
ons gelowig geword het. 12  Die nag het ver gevorder en dit is amper dag. Laat ons dan die 
werke van die duisternis aflê en die wapens van die lig aangord.  

Kollosense 3:12  Beklee julle dan, as uitverkorenes van God, heiliges en geliefdes, met 
innerlike ontferming, goedertierenheid, nederigheid, sagmoedigheid, 
lankmoedigheid. 13  Verdra mekaar en vergewe mekaar as die een teen die ander ‘n klag 
het; soos Christus julle vergeef het, so moet julle ook doen. 14  En beklee julle bo dit alles 
met die liefde wat die band van die volmaaktheid is. 15  En laat die vrede van God, waartoe 
julle ook in een liggaam geroep is, in julle harte heers, en wees dankbaar.  

 

DAAR STAAN ÓÓK GESKRYWE 

